
Shri Dharmashastuh Ashtakam

ಶ್ರೀಧರ್ಮಶಾಸ್ತುಃ ಅಷ್ಟಕಂ

ಬಂಧೂಕಬಂಧುರರುಚಿಂ ಕಲಧೌತಭಾಸಂ
ಪಂಚಾನನಂ ದುರಿತವಂಚನಧೀರಮೀಶಂ .

ಪಾರ್ಶ್ವದ್ವಯಾಕಲಿತಶಕ್ತಿಕಟಾಕ್ಷಚಾರುಂ
ನೀಲ್ತ್ಪಲಾರ್ಚಿತತನುಂ ಪ್ರಣತ್ಽಸ್ಮಿ ದೇವಂ .. 1..

ಕಲ್ಯಾಣವೇಷರುಚಿರಂ ಕರುಣಾನಿಧಾನಂ
ಕಂದರ್ಪಕೋಟಿಸದೃಶಂ ಕಮನೀಯಭಾಸಂ .

ಕಾಂತಾದ್ವಯಾಕಲಿತಪಾರ್ಶ್ವಮಘಾರಿಮಾದ್ಯಂ
ಶಾಸ್ತಾರಮೇವ ಸತತಂ ಪ್ರಣತೋಽಸ್ಮಿ ನಿತ್ಯಂ .. 2..

ಯೋ ವಾ ಸ್ಮರೇದರುಣಕುಂಕುಮಪಂಕಶೋಣ-

ಗುಂಜಾಪಿನದ್ಧಕಚಭಾರಲಸತ್ಕಿರೀಟಂ .

ಶಾಸ್ತಾರಮೇವ ಸತತಂ ಸ ತು ಸರ್ವಲೋಕಾನ್
ವಿಸ್ಮಾಪಯ್ನ್ನಿಜವಿಲೋಕನತ್ ನಿತಾಂತಂ .. 3..

ಪಂಚೇಷುಕೈಟಭವಿರೋಧಿತನೂಭವಂ ತಂ
ಆರೂಢದಂತಿಪರಮಾದೃತಮಂದಹಾಸಂ .

ಹಸ್ತಾಂಬುಜೈರವಿರತಂ ನಿಜಭಕ್ತಹಂಸೇ
ಷ್ವೃದ್ಧಿಂ ಪರಾಂ ಹಿ ದದತಂ ಭುವನೈಕವಂದ್ಯಂ .. 4..

ಗುಂಜಾಮಣಿಸ್ರಗುಪಲಕ್ಷಿತಕೇಶಹಸ್ತಂ
ಕಸ್ತೂರಿಕಾತಿಲಕಮೋಹನಸರ್ವಲೋಕಂ .

ಪಂಚಾನನಾಂಬುಜಲಸತ್ ಘನಕರ್ಣಪಾಶಂ
ಶಾಸ್ತಾರಮಂಬುರುಹಲೋಚನಮೀಶಮೀಡೇ .. 5..

ಪಂಚಾನನಂ ದಶಭುಜಂ ಧೃತಹೇತಿದಂಡಂ
ಧಾರಾವತಾದಪಿ ಚ ರೂಷ್ಣಿಕಮಾಲಿಕಾಭಿಃ .
ಇಚ್ಛಾನುರೂಪಫಲದೋಽಸ್ಮ್ಯಹಮೇವ ಭಕ್ತೇ-
ಷ್ವಿತ್ಥಂ ಪ್ರತೀತವಿಭವಂ ಭಗವಂತಮೀಡೇ .. 6..

ಸ್ಮೇರಾನನಾದ್ ಭಗವತಃ ಸ್ಮರಶಾಸನಾಚ್ಚ
ಮಾಯಾಗೃಹೀತಮಹಿಲಾವಪುಷೋ ಹರೇಶ್ಚ .

ಯಃ ಸಂಗಮೇ ಸಮುದಭೂತ್ ಜಗತೀಹ ತಾದೃಗ್
ದೇವಂ ನತೋಽಸ್ಮಿ ಕರುಣಾಲಯಮಾಶ್ರ ಯೇಽಹಂ .. 7..

ಯಸ್ಯೈವ ಭಕ್ತಜನಮತ್ರ ಗೃಣಂತಿ ಲೋಕೇ
ಕಿಂ ವಾ ಮಯಃ ಕಿಮಥವಾ ಸುರವರ್ಧಕಿರ್ವಾ .

ವೇಧಾಃ ಕಿಮೇಷ ನನು ಶಂಬರ ಏಷ ವಾ ಕಿಂ
ಇತ್ಯೇವ ತಂ ಶರಣಮಾಶುತರಂ ವ್ರಜಾಮಿ .. 8..

ಇತಿ ಶ್ರೀಧರ್ಮಶಾಸ್ತುಃ ಅಷ್ಟಕಂ ಸಂಪೂರ್ಣಂ .

